
Appell Kriminali Numru. 229/2008 
 
 
 

Il-Pulizija 
(Spt. A. Grech) 

Vs 
Wayne Scerri 

 
 
Il-Qorti, 
 
Rat l-akkuza dedotta kontra l-appellat quddiem il-Qorti tal-
Magistrati (Malta) bhala Qorti Istruttorja talli fil-5 ta’ Mejju, 
2008, bejn is-1.30 p.m. u s-2.20 p.m., waqt li kien fl-inhawi 
ta’ bejn il-Gudja, Hal-Ghaxaq u Sta. Lucija, bil-van numru 
IMY386,  
1. b’ghemil zieni kkorrompa persuni taht l-eta’, tas-
sess il-wiehed jew l-iehor, u dan bi ksur tal-artikolu 203 u 
203A tal-Kap. 9 tal-Ligijiet ta’ Malta. 
2. fl-istess data, hin, lok u cirkostanzi, ghal qliegh jew 
ghat-tqassim, jew ghal wiri f’post pubbliku jew f’post 
accessibli ghall-pubbliku, immanifattura, stampa jew 
xort’ohra ghamel, jew dahhal f’Malta jew akkwista, zamm, 
iccirkola jew esporta xi oggett iehor, ikun li jkun, 

pornografiku jew oxxen, kemm jekk jixbah lil dawn ta’ 
hawn fuq kemm jekk le, u dan bi ksur tal-artikolu numru 
208 tal-Kap. 9 tal-Ligijiet ta’ Malta. 
 
Rat is-sentenza tal-Qorti tal-Magistrati (Malta) bhala Qorti 
ta’ Gudikatura Kriminali tas-7 ta’ Lulju, 2008, li biha, ma 
sabitx lill-appellant hati ta’ l-ewwel akkuza li minnha 
lliberatu, w, wara li rat l-artikolu 208, 28A tal-kap. 9 tal-
Ligijiet ta’ Malta, sabitu hati tat-tieni akkuza w 
kkundannatu ghal sitt (6) xhur prigunerija sospizi ghal 
tmintax (18) il-xahar. 
 
Rat ir-rikors tal-appellant Avukat Generali minnu 
pprezentat fit-22 ta’ Lulju, 2008, li bih talab li din il-Qorti 
joghgobha thassar, tirrevoka w tannulla s-sentenza 
appellata, tghaddi biex isib lill-appelant hati tal-akkuzi 
migjuba kontrih anki in vista tal-ammissjoni intiera tal-
appellant u tiddeciedi l-appell ai termini tal-Kapitolu 9 tal-
Ligijiet ta’ Malta. 
 
Fliet l-atti kollha processwali. 
 
Rat il-fedina penali aggornata tal-appellat esebita mill-
prosekuzzjoni fuq ordni tal-Qorti. 
 
Rat illi l-aggravji tal-appellant Avukat Generali, fil-qosor, 
huma s-segwenti w cioe':- 
1. illi l-Qorti tal-Magistrati (Malta) fis-sentenza taghha 
hawn fuq riferita ghamlet applikazzjoni zbaljata tal-ligi w 
dan peress li applikat il-procedura zbaljata meta giet biex 
tiddeciedi l-kaz in segwitu ghall-ammissjoni maghmula 
mill-imputat, u dan ghar-ragunijiet segwenti ; 
2. illi priminarjament ghandu jinghad li l-kawza in 
kwistjoni bl-akkuzi kif premessi kellha tigi regolata bil-
procedura koncernanti l-Qorti tal-Magistrati bhala Qorti 
Istruttorja w dan peress li ma kienx hemm il-kunsens tal-
Avukat Generali sabiex din tistema mill-Qorti tal-Magistrati 
bhala Qorti ta’ Gudikatura Kriminali u kwindi l-procedura in 
kwistjoni kellha tiehu l-forma (u effettivament kienet bdiet 
tiehu dik ix-xejra) ta’ kumpilazzjoni ai termini tal-Artikoli 
389 sa 409A tal-Kodici Kriminali; 

3. Illi fit-tieni lok il-procedura addottata kellha tkun li 
wara li jinstemghu xhieda jew jigu pprezentati dokumenti 
evidenzjarji a bazi ta’ liema l-Ewwel Qorti tkun sodisfatta li 
hemm bizzejjed provi fuqhiex l-akkuzat, f’dan il-kaz 
Wayne Scerri, jista’ jitqieghed taht att ta’ Akkuza, jinghata 
Digriet f’dan is-sens u sussegwentement, l-inkartament 
kollu tal-process kellu jintbghat ghand l-Avukat Generali li 
minn naha tieghu jibda jibghat ir-rinviji tieghu fit-terminu 
preskritt mill-ligi u skond l-artikoli hawn fuq imsemmija; 
4. illi fl-eventwalita’ ta’ ammissjoni kif gara f’dan il-kaz, 
jekk din l-ammissjoni tinghata dakinhar li jkun hemm l-
ezami tal-imputat minghajr il-gurament ai termini tal-
artikoli 390(1) u 392 tal-Kodici Kriminali, l-Qorti tista’ 
tapplika l-artikolu 392A tal-istess Kodici li jiddisponi kif gej; 
5. (a) 392A Jekk l-akkuzat, bi twegiba ghall-mistoqsija 
fl-artikolu 392(1)(b), jistqarr li hu hati tar-reat li bih ikun 
akkuzat u l-imsemmi reat ikun suggett ghal piena ta’ mhux 
aktar minn ghaxar snin prigunerija, d-disposizzjonijiet ta’ l-
artikolu 453(1) ghandhom mutatis mutandis japplikaw bla 
hsara ghad-disposizzjonijiet li gejjin ta’ dan l-artikolu. 
 (b) bla hsara ghad-disposizzjonijiet tas-subartikolu 
(3) u minkejja kull  disposizzjoni ohra ta’ dan il-Kodici 
jew ta’ kull ligi ohra, jekk l-akkuzat jibqa’  jtenni fit-twegiba 
tieghu li hu hati tar-reat li bih ikun akkuzat il-Qorti bhala 
 Qorti ta’ Gudikatura Kriminali ghandha tghaddi ‘l 
quddiem biex taghti lill- akkuzat dik is-sentenza li ghandha 
tinghata skond il-ligi kontra akkuzat li  jinsab hati tar-
reat u tordna li l-atti, flimkien ma kopja tas-sentenza, jigu 
 mibghuta lill-Avukat Generali fi zmien sitt ijiem tax-
xoghol. 
 (c) izda, meta jkun hemm raguni tajba biex wiehed 
jiddubita jekk ir-reat  kienx gie tassew maghmul, jew 
jekk l-akkuzat hux hati tar-reat, il-Qorti  ghandha, 
ghalkemm l-akkuzat ikun stqarr, tordna li l-kompilazzjoni 
 titmexxa ‘l quddiem, bhallikieku l-akkuzat ma wegibx 
li hu hati. 
6. Illi jekk wiehed jistudja l-atti tal-process in kwistjoni, 
wiehed facilment  jikkonkludu li l-Ewwel Qorti in vista 
tal-ammissjoni tal-imputat ghogobha  effettivament 
tapplika din id-disposizzjoni.  Dan il-provvediment jaghti l-
 fakolta lill-Qorti li wara li taghmel dak mitlub minnha 
ai termini tal-ligi hawn  fuq ikkwotata, tikkonverti lilha 

nnifisha f’Qorti tal-Gudikatura Kriminali u  taqta s-
sentenza minghajr il-bzonn li l-process jintbghat lura 
ghand l- Avukat Generali qabel ma’ tinghata din is-
sentenza, kif kien altrimenti jigri  galadarba ikun inhareg 
id-digriet prima facie ai termini tal-artikolu 401(2) li 
 jinqara kif gej : 
 401(2) Meta inghalaq il-kompilazzjoni, l-Qorti 
tiddecidi jekk ikunx hemm  jew ma jkunx hemm 
ragunijiet bizzejjed biex l-imputat jitqieghed taht att ta’ 
 akkuza.  Fl-ewwel kaz, il-Qorti tibghat l-imputat biex 
jitqieghed taht dak l- att ta’ akkuza quddiem il-Qorti 
Kriminali, u, fit-tieni kaz, tordna l- liberazzjoni tieghu. 
7. Illi madankollu pero’ jekk wiehed jaghmel referenza 
ghall-atti tal-process  partikolarment tal-ezami minghajr 
gurament tal-imputat a folio 4 tal-istess,  datat is-6 ta’ 
Mejju, 2008, jirrizulta ampjament car illi l-imputat meta 
 ezaminat iddikjara li mhuwiex hati.  Filfatt l-
ammissjoni ghall-akkuzi kollha,  sehhet fit-23 ta’ Mejju, 
2008 u cioe’ fis-seduta sussegwenti ghal dik meta  kien 
hemm l-ezami minghajr gurament tal-imputat kif mitluba 
mill-ligi fil- procedura tal-Istruttorja. 
8. Illi ghalhekk ma setghetx tigi applikata l-procedura 
indikata fl-artikolu 392A  peress illi l-ammissjoni, 
allavolja bikrija ma saritx dakinhar meta l-imputat  gie 
mistoqsi dwar kif iwiegeb ghall-akkuzi migjuba kontrih 
skond l-artikolu  392(1)(b), li skond l-artikolu 392A 
debitament hawn fuq ikkwotat, huwa  element 
fondamentali ghall-applikazzjoni tal-istess disposizzjoni 
392A. 
9. Illi minhabba f’hekk l-Ewwel Qorti fil-kapacita’ 
taghha bhala Qorti  Istruttorja, kellha tohrog id-digriet 
prima facie a bazi tal-ammissjoni tal- imputat sabiex l-
inkartament tal-Qorti jintbghat kollu kemm hug hand l-
 Avukat Generali biex b’hekk, dan ta’ l-ahhar ikun 
f’posizzjoni li johrog l- artikoli li skond hu l-imputat, f’dan 
il-kaz Wayne Scerri, jista’ jinstab hati  tahthom fic-
cirkostanzi u dan minghajr pregudizzju ghat-talba tal-
Avukat  Generali li jisma’ aktar provi qabel ma johrog l-
artikoli.  Wara li dawn l- artikoli jigu rrinvjati lura l-
Qorti, l-akkuzat ghandu jigi mistoqsi jekk ghandux 
 oggezzjoni li l-kawza tieghu tinstema sommarjament 
mill-Magistrat sedenti  (f’dan il-kaz il-Magistrat Dr. 

Jacqueline Padovani Grima), u jekk ma jkunx  hemm 
oggezzjoni, l-Ewwel Onorabbli Qorti tal-Magistrati, 
tikkonverti lilha  nnifisha minn Qorti Istruttorja ghal 
wahda ta’ Gudikatura Kriminali fejn tkun  f’posizzjoni li 
tipprosegwi biex taghti s-sentenza taghha ta’ htija jew 
oltre. 
10. Illi fil-kaz in ezami, l-Ewwel Qorti erronjament applikat 
il-procedura taht l- artikolu 392A li madankollu ma 
setghax isir peress illi l-ammissjoni tal- imputat inghatat 
wara l-ezami minghajr gurament tal-istess.  Il-procedura 
 rikjesta mill-ligi fejn jinhareg id-digriet prima facie 
mill-Magistrat tal-Ewwel  Qorti bhala Qorti Istruttorja u 
sussegwentement il-hrug tal-artikoli mill- Avukat Generali, 
kif gie spjegat fil-paragrafu precedenti qabel dan, ma 
 sarx mill-Ewwel Qorti u b’hekk l-Ewwel Onorabbli 
Qorti applikat il- procedura zbaljata meta giet biex 
tiddeciedi l-kaz quddiema. 
11.Illi ghaldaqstant is-sentenza tal-Ewwel Qorti 
irrispettivament ta’ jekk l- imputat instabx hati jew le 
hija wahda nulla ai fini tal-ligi u b’hekk ma tistax 
 tapplika. 
 
Semghet it-trattazzjoni; 
 
Ikkonsidrat, 
 
Illi jidher li l-Avukat Generali ghandu ragun li jghid li ma 
gietx osservata il-procedura li trid il-ligi fl-iter processwali 
ta' dan l-process quddiem l-Ewwel Qorti. 
 
Di fatti meta fis-6 ta' Mejju, 2008, l-appellat tressaq taht 
arrest quddiem il-Qorti tal-Magistrati (Malta) bhala Qorti 
Istruttorja w wara li nqrat l-akkuza bil-gurament mill-
Ispettur Prosekutur u sar l-ezami tal-imputat, dan tal-
ahhar wiegeb li ma kienx hati.(Fols. 2, 3 u 4). Ghalhekk 
kellha tibda w tkompli l-kumpilazzjoni kontra l-appellat. Di 
fatt hekk sar, tant li l-kawza giet assenjata lill-Magistrat 
differenti  ghal dan l-iskop. Gara pero' li meta l-appellat 
deher quddiem il-Qorti Istruttorja fit-23 ta' Mejju, 2008, hu 
rregistra ammissjoni. Dak in-nhar  l-Ewwel Qorti semghet 
ix-xiehda tal-Ispettur prosekutur Alexander Grech li 
esebixxa dokumenti. Il-kawza giet umbaghad differita 

ghall-4 ta' Gunju, 2008, meta l-Qorti nnominat espert biex 
tara l-video esebit u tirrelata dwar il-kontenut u n-natura 
tieghu. Il-kawza regghet giet differita ghall-4 ta' Lulju, 
2008 u dak in-nhar l-espert irrelatat u l-kawza giet differita 
ghas-sentenza ghas 7 ta' Lulju, 2008. Dak in-nhar 
inghatat is-sentenza. 
 
Illi hu ovvju li ladarba l-ammissjoni ma saritx fl-istadju tal-
ewwel dehra quddiem il-Qorti tal-Magistrati, l-Ewwel Qorti 
kienet prekluza milli tikkonverti ruha f' Qorti ta' Gudikatura 
Kriminali biex taghti s-sentenza, kif altrimenti setghet 
taghmel skond l-artikolu 392A (1) u (2). Ergo l-Ewwel 
Qorti, dejjem bhala Qorti Istruttorja, kellha tkompli bil-
kumpilazzjoni w meta l-Prosekuzzjoni taghalaq il-provi 
taghha, dejjem fit-termini stipulati mill-ligi, kull ma trid 
taghmel kien li tiddeciedi jekk kienx hemm jew ma kienx 
hemm ragunijiet bizzejjed biex l-imputat jitqieghed taht att 
ta' akkuza w, fl-ewwel kaz, tibghat lill-imputat biex 
jitqieghed taht dak l-att ta' akkuza quddiem il-Qorti 
Kriminali u, fit-tieni kaz, tordna l-liberazzjoni tieghu. (art. 
401 (2) tal-Kap.9). Umbaghad f' kull kaz tordna li l-atti tal-
kumpilazzjoni flimkien ma' l-oggetti li jkollhom x' jaqsmu 
mad-delitt, jigu mibghuta fi zmien tlitt ijiem ta' xoghol lill-
Avukat Generali. 
 
F' dan il-kaz pero' mhux hekk sar u, ghalkemm ghall-
ewwel deher li l-Ewwel Qorti kienet ser tittratta l-kaz bhala 
wiehed normali ta' kumpilazzjoni, jidher li f' certu stadju 
kellha ripensament u hasset li trid tiddetermina l-kawza hi 
stess fuq il-mertu, tant li wara li ghaddiet biex tinnomina 
espert dwar il-kontenut pornografiku o meno tal-video w 
wara r-relazzjoni, bla ma semghet aktar xhieda dwar il-
kaz, fosthom l-istess minuri li gew esposti ghall-
projezzjoni ta' dan il-video u l-genituri taghhom, ghaddiet 
biex taghti s-sentenza, meta ma kellhiex gurisdizzjoni biex 
taghmel dan. F' dal-kaz la gie esebit il-kunsens tal-Avukat 
Generali biex il-kawza tigi trattata bi procedura sommarja 
- jekk stess dan seta' jsir - u lanqas ma kien hemm il-
kunsens tal-akkuzat biex jigi gudikat minn dik il-Qorti. B' 
dana kollu l-Ewwel Qorti baqghet ghaddejja bis-smiegh 
tal-kawza bla ma lanqas irrispettat it-termini ta' zmien 

applikabbli ghall-kumpilazzjonijiet skond l-artikolu 401 (1) 
tal-Kap.9. 
 
Dana kollu jirrendi l-procedura adoperata w per 
konsegwenza s-sentenza appellata nulli ghax dan hu 
difett procedurali sostanzjali li jintitola lil din il-Qorti li 
tannulla s-sentenza appellata.  Ghalhekk l-appell tal-
Avukat Generali hu pjenament fondat u qed jigi milqugh. 
 
Pero' din il-Qorti ma taqbilx li ghandha tisma' w tiddeciedi 
l-kaz hi mill-gdid ghax b' hekk tkun qed tippriva lill-
Prosekuzzjoni w d-difiza milli jressqu l-provi kollha li 
baqghu ma tressqux - izda li setghu w forsi kellhom 
jitresssqu - quddiem l-Ewwel Qorti kif ukoll lill-Avukat 
Generali milli jirregola ruhu, wara li jkollu ghad-
dispozizzjoni tieghu dawn il-provi w mhux l-inqas li 
jezamina hu stess il-kontenut tal-video inkriminat biex - 
apparti dak li rrelatat l-espert - jiddetermina hu n-natura 
tal-kontenut tieghu w dan qabel ma johrog l-artikoli relattivi 
li skondu umbaghad ikun ihoss li tista' tinstab htija kontra 
l-appellat. Din il-Qorti lanqas ma tkun trid tippriva lill-
partijiet mill-beneficcju tad-doppio esame stante n-natura 
delikata tal-kaz. 
 
Ghal dawn il-motivi din il-Qorti qed tilqa' l-appell tal-Avukat 
Generali w tiddikjara l-proceduri addottati mill-Ewwel Qorti 
kif ukoll is-sentenza appellata nulli w bla effett  u tordna li 
l-appellat jerga' jitpogga fl-istess stat li kien wara li 
nghalqet is-seduta tal-4 ta' Gunu, 2008 (Fol. 23) u qabel 
ma skada kull terminu li fih il-kumpilazzjoni suppost li 
kellha tigi konkluza, skond l-artikolu 401 (1) tal-Kodici 
Kriminali. 
 
 
 

< Sentenza Finali > 
 

---------------------------------TMIEM--------------------------------- 


